
	ADMINISTRAZIO PROZEDURAK: ESKULIBURUA
BEPB

	3.11. Errekurtsoak: Premiamendu bidearen probidentziaren kontra 


	Zer da?

Zertarako da?

Alkateari jarritako Berraztertzeko Errekurtsoa premiamendu probidentziaren aurka.

* Premiamendu-probidentzia: borondatezko epean ordaindu gabeko zorrak kobratzeko administrazioak erabiltzen duen prozedura.



	Errekurtsoa jartzeko arrazoiak

Zergei buruzko martxoaren 8ko 2/2005 Foru Arau Orokorreko 171.3 artikuluan ezarritakoak, hau da:
a. Zorra erabat amaitzea, edo ordainketa exijitzeko eskubidea preskribitzea.

b. Zorra geroratu, zatikatu edo konpentsatzeko eskatzea borondatezko epean, eta zerga bilketako prozedura etenda geratzeko beste arrazoi batzuk.

c. Likidazioa ez jakinaraztea.

d. Likidazioa deuseztatzea.

e. Zorduna nor den edo premiamendupeko zorra zenbatekoa den identifikatzea. eragozten duena akatsen bat egotea premiamenduzko probidentziaren edukian. 



	Nork eska dezake?

Interesa duten guztiek edo horien ordezkariek.



	Aurkeztu beharreko agiriak

1. Eskaera-orri orokorra
2. Errekurtsoaren oinarrian dauden arrazoiak egiaztatzen dituen beste edozein agiri.



	Nola eskatzen da?

Aurrez aurre: hhz-Herritarren Harrera Zerbitzuan (Udaletxeko beheko solairua) 

Astelehenetik ostiralera: 08:00 - 14:00 
Telefonoa: ezin da telefonoz eskatu. Dena den eska dezakezu eskaera-orria eta informazio-orria etxera bidaltzea
 943 337000 telefonora deituz.
Internet: www.hernani.eus web orriko Tramiteak eta Zerbitzuak atalean, Zerbitzu Telematikoen bidez. 
* Zerbitzu Telematikoetara sartzeko identifikazio sistema bat beharko duzu: sinadura digitala duen txartela (IZENPE, ONA eta NA-e) edo Hernaniko  Udalak zure esku jarriko duen Gako eta Pasahitz bidezko sistema.

www.hernani.eus helbidean, Tramiteak eta Zerbitzuak atalean, informazioa jaso dezakezu eta eskaera-orria bete eta Udaletxean aurkez dezakezu.



	Nola erregistratu idatzi bat Internet bidez?

Zerbitzu Telematikoetako Sarrera eta Irteera Erregistroa orrian zaudela:

1. Autentikatu ziurtagiri digitala edo erabiltzaile-pasahitza erabiliz.

2. ERREGISTRO BERRI BAT SORTU testuaren gainean klikatu.

3. Eremuak bete: Udala, Gaia eta Hizkuntza, eta eskaeraren testua idatzi (2.000 karaktere). Onartu.

4. Emandako erregistro zenbakia duen orria erakutsiko dizu aplikazioak.

5. Gainera, honako hauek egin ahal izango dituzu:

a. Erregistratutako idatziari dokumentuak atxiki.

b. Egindako erregistroaren ziurtagiria eskuratu.

c. Erregistroaren ziurtagiria posta elektroniko bidez jaso.

d. Egindako erregistroak kontsultatu.

Erregistroak kontsultatzeko
Sarrera eta Irteera Erregistroaren orrian zaudela:

1. Hautatu urtea.

2. Bilaketa Sarreren Erregistroan, Irteerenean edo bietan egin behar den.

3. Udala.

4. Interesatu gisa agertzen zaren dokumentuen zerrenda erakutsiko dizu aplikazioak.

5. Interesatzen zaizun espedientearen gainean klikatu. Aplikazioak erregistroaren xehetasunen fitxa erakutsiko dizu.

6. Erregistroarekin batera dokumenturik badago, hura irakurtzeko egin klik gainean.



	Zenbat kostatzen da?

Doan



	Errekurtsoa jartzeko epea

Hilabete jakinarazpena jasotzen den edo iragarkia GAOn argitaratzen den egunaren biharamunetik kontatzen hasita.



	Prozeduraren epea:

Legezko gehieneko epea: Hilabete.

Administrazioaren isiltasunaren ondorioa: Aurkakoa.



	Eskaera jaso ondoren jarraitu beharreko prozedura:

1. Eskaera eta gainontzeko dokumentazioa jaso eta egiaztatu.

2. Sarrera erregistroa eman eta kopia bat interesdunari itzuli.

3. Bilketa Sailera bideratu.



	Prozeduraren tramiteak 

1. Administrazio bereziko Teknikariaren txostena.

2. Alkatetzaren ebazpena errekurtsoa onartuz edo ezetsiz, eta honen jakinarazpena.

	Tramitatzeko ardura duen udal saila

Zerga-bilketa.
Informazio gehiago: 943 337034 edo bilketa@hernani.eus


	Oharrak:

· Berraztertzeko errekurtsoaren esapidezko edo isilbidezko ebazpenaren aurka administrazioarekiko auzi-errekurtsoa aurkeztu ahal izango da Donostiako Epaitegia, bi hilabeteko epean.

· Ondorioz, errekargua eta berandutzako interesak kobratuko dira.

· Berraztertze errekurtsoa jartzeak soilik ez dakar premiamenduzko prozedura burutzapenaren etetea. Nolanahi ere, eta interesatuak horrela eskaturik, premiamendu prozedura etengo da baldin eta interesatuak bermea gordailatzen badu edo erakusten badu zerga  zehaztean bere kalterako gertatu dela akats materiala, aritmetikoa edo gertatzezkoa.

	Araudi aplikagarria

· Herri Administrazioen Araubide Juridikoaren eta Administrazio Prozedura Erkidearen 30/1992 Legea, azaroaren 26koa.

· Zergei buruzko 2/2005 Foru Arau Orokorra, martxoaren 8koa.

· Zergei buruzko 58/2003 Legea, abenduaren 17koa.

· Ordenantza Fiskalak.


